
SULMET TERRORISTE TË 11 SHTATORIT
2001 DHE PËRPJEKJET E PROPAGANDËS

SERBE PËR TA NDËRLIDHUR UÇK-në
ME OSAMA BIN LADENIN 

Politologu Bardhyl Mahmuti, ish-
përfaqësues politik i Ushtrisë
Çlirimtare të Kosovës, në
intervistën ekskluzive dhënë
“Epokës së re”, në vazhdimin e
pjesës së njëzet e tre, ka folur për

sulmet terroriste të 11 shtatorit
2001 dhe përpjekjet e
propagandës serbe për ta
ndërlidhur UÇK-në me Osama
Bin Ladenin. Ai ka theksuar se
shpërndarja e kësaj gënjeshtre

synonte ta trondiste opinionin
publik perëndimor, në veçanti
opinionin amerikan që kishte
mbështetur luftën kundër
regjimit të Sllobodan
Millosheviqit

AKTUALE

PARLAMENTI
EVROPIAN 
KËRKON QË 
BE-ja TË 
REFORMOHET 
PARA ZGJERIMIT F. 3

QEVERIA E 
MAQEDONISË SË 
VERIUT DORËHIQET TË
ENJTEN, KRYEMINISTËR
I QEVERISË TEKNIKE
EMËROHET 
TALAT XHAFERI F. 7

INTERVISTË EKSKLUZIVE ME BARDHYL MAHMUTIN: SI U HOQ CILËSIMI I UÇK-së 
SI “ORGANIZATË TERRORISTE”? (23) FAQE 4-5

SHKUP, 23 JANAR - Kryeministri i
Maqedonisë së Veriut, Dimitar
Kovaçevski, ka thënë të martën se
kabineti i tij do të japë dorëheqje
të enjten, më 25 janar, për t’i
hapur rrugën formimit të
qeverisë teknike.
Dorëheqjen do ta paraqesë edhe
kryetari i Kuvendit, Talat Xhaferi, i
cili pritet të emërohet
kryeministër i qeverisë teknike, e
cila do të funksionojë 100 ditë,
apo deri në zgjedhjet
parlamentare që do të mbahen
më 8 maj. “E gjithë qeveria do të
jetë në dorëheqje të enjten në
orën 10:00. Do të kemi kohë të

mjaftueshme që t’i kryejmë të
gjitha formalitetet dhe të dielën
(28 janar) të votohet qeveria
teknike”, ka deklaruar Kovaçevski.
Para votimit të qeverisë së re,
Kuvendi duhet ta zgjedhë
kryeparlamentarin e ri, Jovan
Mitreski, aktualisht kryetar i
grupit parlamentar të Lidhjes
Social-Demokrate (LSDM).
Qeveria teknike, bazuar në Ligjin
për Zgjedhjet, formohet 100 ditë
para çdo cikli zgjedhor dhe ka për
detyrë organizimin dhe
mbarëvajtjen e zgjedhjeve
parlamentare. 
Gjatë njoftimit për dorëheqjen e

qeverisë, kryeministri Dimitar
Kovaçevski ka thënë se “zgjedhjet
e ardhshme do të jenë zgjedhje
në mes të Perëndimit dhe
Lindjes”. “Bëhet fjalë për zgjedhje,
ku ju keni partitë politike të
qendrës dhe të qendrës së majtë
apo partitë politike të qendrës
dhe qendrës së djathtë. Por, në
vendin tonë tani do të ketë
zgjedhje në të cilat do të
përballen partitë politike që
favorizojnë orientimin
perëndimor të shtetit dhe partive
politike që janë për një orientim
të qartë lindor të vendit”, ka thënë
Kovaçevski.

Qeveria e Maqedonisë së Veriut dorëhiqet të enjten,
kryeministër i qeverisë teknike emërohet Talat Xhaferi

BRUKSEL, 23 JANAR - NATO-ja ka
nënshkruar kontratë në vlerë të
1.1 miliard eurove për municion
artilerie 155 milimetrash, ka
thënë të martën aleanca. Një
pjesë e tyre do të dërgohen në
Ukrainë, pas ankesave të këtij
vendi se mungesa e
municioneve është duke i
penguar përpjekjet për mbrojtje
kundër pushtimit rus.
“Lufta në Ukrainë është bërë
betejë municionesh”, ka thënë
Sekretari i Përgjithshëm i NATO-
s, Jens Soltenberg, pas
ceremonisë së nënshkrimit të
kontratës në selinë e aleancës në

Bruksel.
NATO-ja e ka nënshkruar
marrëveshjen në emër të shumë
aleatëve që ose do t’i dërgojnë
municionet në Ukrainë, ose do
t’i ruajnë në magazinat e tyre
ushtarake.
Blerja e municioneve me
shumicë u garanton atyre
çmime më të ulëta.
Vendet e NATO-s pritet të
pranojnë rreth 220 000 pjesë
municionesh artilerie dhe
dërgesat e para pritet të
lëshohen në fund të vitit 2025, ka
thënë një zyrtar i NATO-s për
agjencinë e lajmeve Reuters.

Ato do të prodhohen prej
kompanisë franceze Nexet dhe
asaj gjermane Junghans.
Lufta në Ukrainë ka nisur më 24
shkurt të vitit 2022.
Presidenti rus Vladimir Putin e
quan luftën “operacion special
ushtarak” për ta çmilitarizuar
Ukrainën.
Perëndimi është përgjigjur ndaj
Rusisë, duke goditur ekonominë
e këtij shteti me sanksione të
ashpra.
Si pasojë e luftës kanë vdekur
mijëra persona dhe miliona të
tjerë janë zhvendosur nga
shtëpitë e tyre.

NATO-ja blen municione 
në vlerë të 1.1 miliard eurove

BUDAPEST, 23 JANAR - Gati 80 vjet
pas përfundimit të Luftës së
Dytë Botërore, në 90 vende të
botës jetojnë rreth 245 000 të
mbijetuar të Holokaustit, ka
treguar të martën një studim.
Sipas Claims Conference,
organizatë që mbledh të dhëna
për të mbijetuarit e Holokaustit,
119 300 prej tyre jetojnë në
Izrael, 38 400 në Shtetet e
Bashkuara, 21 900 në Francë dhe
14 200 në Gjermani. “Gati të
gjithë ata që kanë mbijetuar,
kanë qenë fëmijë në kohën e
persekutimit nazist, u kanë
mbijetuar kampeve, getove,

luftimeve dhe kanë jetuar në
fshehtësi”, është thënë në raport,
në të cilin është theksuar se
fëmijët kanë pasur mundësi më
të vogla për mbijetesë.
Me një mesatare moshe prej 86
vjetësh, ata janë “në një
periudhë jetësore kur kanë
nevojë për kujdes”, ka thënë
Gideon Taylor, president i
organizatës Claims Conference,
duke shtuar se “duhet dyfishuar
vëmendjen ndaj kësaj pjese të
popullsisë”.
E themeluar më 1952, Claims
Conference ka qenë organizata
kryesore që ka analizuar dëmet

ndaj të mbijetuarve të Holokaustit
dhe ka qenë nënshkruese e
Marrëveshjes së Luksemburgut,
nën të cilën Gjermania e
dikurshme Perëndimore ka marrë
përgjegjësinë për mizoritë e
nazistëve dhe ka paguar
dëmshpërblim.
Nënshkrimi i marrëveshjes nga
Gjermania Perëndimore është
parë si hapi i parë i madh pas
Luftës së Dytë Botërore përgjatë
së cilës janë vrarë gjashtë
milionë hebrenj. Prej atëherë
Gjermania ka paguar më shumë
se 90 miliardë dollarë për
hebrenjtë.

Rreth 245 000 të mbijetuar të Holokaustit
janë gjallë nëpër botë

UASHINGTON, 23 JANAR -
Votuesit në Nju-Hempshër
do të votojnë të martën për
rrethin e parë të zgjedhjeve
në Shtetet e Bashkuara,
teksa ish-presidenti
amerikan Donald Trump
përballet me kundërshtaren

e tij republikane Nikki
Haley.
Ish-presidenti Trump
shpreson ta mposhtë ish-
guvernatoren e Karolinës së
Jugut, dhe ish-ambasadoren
e ShBA-së në Kombet e
Bashkuara.

Haley, në anën tjetër, ka
shpresë që votuesit e
pavarur do t’i ndihmojnë
për ta fituar garën. Kjo është
gara e dytë që zhvillohet në
mesin e republikanëve, pas
fitores së Trumpit në Ajova
javën e kaluar.

Trump dhe Haley përballen në Nju-Hempshër

PRISHTINË, 23 JANAR - Bashkimi
Evropian duhet t’i përshtatë
kapacitetet e veta institucionale
dhe financiare teksa bëhet gati
për zgjerim, dhe ky proces duhet
të monitorohet më shumë nga
Parlamenti Evropian. Kështu
vlerëson një raport që është
votuar të martën në takimin e
përbashkët të dy komisioneve në
Parlamentin Evropian, atij për
Çështje Kushtetuese dhe atij për
Punë të Jashtme.
Në raportin me titullin “Thellimi i
integrimeve në BE në dritën e
zgjerimit”, vlerësohet rëndësia e
madhe e procesit të zgjerimit si
një proces gjeostrategjik, i cili do
ta forcojë paqen, stabilitetin dhe
prosperitetin në kontinentin
evropian.
Shprehet mbështetje për të gjitha
vendet e rajonit të Ballkanit
Perëndimor si dhe për Ukrainën,
Moldavinë dhe Gjeorgjinë, të
cilat synojnë anëtarësimin në BE.
Raporti është miratuar me 56
vota për, 20 kundër dhe gjashtë
abstenime, në takimin e
përbashkët të Komisionit për
Çështje Kushtetuese dhe atij për
Politikë të Jashtme. “Nënvizojmë
se reformat institucionale dhe
financiare për ta promovuar
qeverisjen e mirë,
funksionalitetin dhe

qëndrueshmërinë, janë të
nevojshme për të siguruar që BE-
ja të ketë kapacitete për t’i
absorbuar anëtarët e rinj dhe ta
promovojë integrimin e tyre të
suksesshëm”, përmendet në
raport. 
Raporti propozon edhe nevojën
për reforma institucionale të cilat
do ta përfshijnë edhe

thjeshtëzimin e procedurave të
miratimit të vendimeve, duke
hequr dorë nga unanimiteti dhe
duke e zëvendësuar atë me
shumicë të kualifikuar në fushat
si mbrojtja e demokracisë, të
drejtat e njeriut dhe sundimi i
ligjit, sanksionet dhe vendimet
relevante në politikën e jashtme.
Me anë të këtij propozimi

synohet të parandalohet bllokimi
i disa vendimeve nga vendet
anëtare.
Nga vendet kandidate kërkohet
ta kryejnë punën e tyre para se të
bëhen anëtare të BE-së. Aty
përfshihet dëshmia e qartë e
përkushtimit për anëtarësim në
BE, por edhe zgjidhja e çështjeve
të hapura dhe mospajtimeve

bilaterale dhe rajonale.
Mes të tjerash, në raport
përmendet se janë të nevojshme
disa reforma në BE para
zgjerimit, pasi mekanizmat
ekzistues institucionalë nuk janë
të mjaftueshëm për një bllok
evropian që potencialisht mund
t’i ketë 37 vende anëtare.
Parlamenti Evropian kërkon që
kornizat e ardhshme financiare
shumëvjeçare të BE-së ta marrin
parasysh edhe zgjerimin, i cili do
të jetë barrë e madhe financiare
për Bashkimin Evropian.
Formalisht në procesin e
zgjerimit tash janë 10 vende.
Gjashtë vende nga Ballkani
Perëndimor; Shqipëria, Bosnjë-
Hercegovina, Maqedonia e Veriut,
Mali i Zi dhe Serbia, të cilat e kanë
statusin e vendit kandidat.
Kosova nuk e gëzon këtë status,
ndonëse ka aplikuar për
anëtarësim në BE në dhjetor të
vitit 2022. Së fundi, statusin e
vendit kandidat e kanë marrë
edhe Ukraina, Moldavia dhe
Gjeorgjia.
Turqia është një rast tjetër. Ajo i ka
nisur negociatat e anëtarësimit në
tetor të vitit 2005, por procesi
është ngrirë, megjithëse edhe
Turqia vazhdon të trajtohet si
vend kandidat dhe përfshihet në
procesin e zgjerimit.

Parlamenti Evropian kërkon që BE-ja 
të reformohet para zgjerimit

PRISHTINË, 23 JANAR - Ambasadori
amerikan në Serbi, Christopher
Hill, tha se vendimi i Bankës
Qendrore të Kosovës, që të mos
lejojë pagesat në Kosovë me
dinarin serb, ishte një “befasi e
panevojshme”. Sipas tij, Shtetet
e Bashkuara dhe Bashkimi
Evropian “po monitorojnë nga
afër dhe po analizojnë
zhvillimin e situatës”. 
Sipas ambasadorit Hill, një fazë
e rëndësishme e dialogut në
mes të Kosovës dhe Serbisë
është duke u zhvilluar, dhe se
befasitë dhe çështjet që nuk
janë në interes të përbashkët
duhet të shmangen, raportoi
Radio Televizioni i Serbisë. “Ne
mendojmë se gjëja më e
rëndësishme tani është formimi
i Asociacionit të Komunave me
Shumicë Serbe, po ashtu që
Kosovës t’i jepet mundësia e
anëtarësimit në institucionet
ndërkombëtare. Ne duhet të
përqendrohemi në këto dhe t’i
shmangim temat që nuk janë në
interes të përbashkët”, tha Hill.
Më 17 janar Banka Qendrore e
Kosovës miratoi një rregullore
për operacionet për paratë e
gatshme, sipas së cilës,
monedha e vetme që lejohet për

kryerjen e transaksioneve të
pagesave me para të gatshme në
Kosovë është euro.
Rregullorja do të hyjë në fuqi më

1 shkurt.
Në Kosovë, në të gjitha
vendbanimet me shumicë
serbe, popullsia atje përdor

dinarin serb për të kryer pagesa
dhe ata që punojnë në
institucionet serbe në Kosovë i
marrin pagat me dinarë. Me

dinarë paguhen edhe
pensionet, sipas sistemit serb si
dhe shtesat për fëmijë dhe
ndihmat sociale.
Gjithashtu, në zonat ku banojnë
serbët, dinarët përdoren në
objektet tregtare, ndërkaq në
katër komunat me shumicë
serbe në veri, çmimet janë me
dinarë.
Në rregulloren e BQK-së u tha se
valutat joeuro mund të
përdoren vetëm për t’u ruajtur
“në formë fizike apo në llogaritë
bankare” dhe me to mund të
kryen pagesa ndërkombëtare
dhe këto valuta, po ashtu, mund
të përdoren për këmbim. Por,
këmbimi, sipas BQK-së, mund
të kryhet vetëm përmes
institucioneve të licencuara nga
ajo për këtë shërbim. 
Pas miratimit të kësaj
rregulloreje, Bashkimi Evropian,
që ndërmjetëson dialogun për
normalizimin e raporteve në
mes të Kosovës dhe Serbisë, u
bëri thirrje palëve t’i shmangin
veprimet e pakoordinuara. Nga
blloku evropian kanë thënë se
kanë analizuar dhe janë duke
kërkuar sqarime nga Kosova për
këtë vendim dhe për implikimet
që ai mund të ketë.

Hilli: Vendimi i BQK-së për dinarin, 
një befasi e panevojshme

Parlamenti Evropian kërkon që kornizat e ardhshme financiare shumëvjeçare të BE-së ta marrin parasysh
edhe zgjerimin, i cili do të jetë barrë e madhe financiare për Bashkimin Evropian

PRISHTINË, 23 JANAR- 
“Epoka e re”: Cilat ishin sajimet e
reja të cilat propaganda serbe ia
paraqiste opinionit publik
ndërkombëtar si “argumente” të
gjoja lidhjes së “fondamentalistëve
islamikë” me UÇK-në? 
Bardhyl Mahmuti: Sulmet
terroriste të 11 shtatorit 2001
kundër World Trade Center në
Nju-Jork, Pentagonit dhe
aeroplanit që u rrëzua në
Pensilvani, krijuan një kontekst të
ri në orientimin strategjik të
politikës së shteteve të
demokracive perëndimore në
përgjithësi dhe asaj amerikane në

veçanti. Lufta kundër terrorizmit
global të proveniencës religjioze
doli në plan të parë. Duke
shpresuar se konteksti i ri
ndërkombëtar, i krijuar pas këtyre
sulmeve monstruoze, ishte i
favorshëm për ta shpërndarë
propagandën e moçme të
“lidhjeve” të UÇK-së me
ideologjinë “fondamentaliste
islamike”, propaganda e pushtetit
“të ri” të Beogradit (pas arrestimit
të Sllobodan Millosheviqit)
aktivizoi arsenalin e vjetër
propagandistik. Në botimin e vitit
2003 të “Librit të Bardhë” u
përsërit deklarata e Millosheviqit

në fjalën hyrëse në procesin
gjyqësor kundër tij, se gjoja “në
vitin 1995 Osama Bin Ladeni
kishte qëndruar në Shqipëri, si
mysafir i presidentit të
atëhershëm, Sali Berishës”.
Shërbimet sekrete serbe
shpërndanë gënjeshtrat, se kinse
“në atë kohë janë formuar bazat
për mbështetje logjistike dhe për
përkrahje financiare të
organizatës ‘Al Kaeda’ dhe celulat
e saj në Kosovë dhe në Metohi (siç
e emërojnë Dukagjinin)”. Sipas
kësaj propagande, përveç Bin
Ladenit, “në atë takim kanë qenë
të pranishëm edhe Muhamet Al-
Zawahiri, vëllai i ideologut të ‘Al
Kaedës’, Ajman Al-Zawahirit,
ndërsa nga pala shqiptare, përpos
presidentit Berisha, të pranishëm
ishin edhe Bashkim Gazidede,
ish-shef i policisë sekrete të
Shqipërisë, Hashim Thaçi dhe
Ramush Haradinaj…”. 
Shpërndarja e kësaj gënjeshtre
synonte ta trondiste, para së
gjithash, opinionin publik
perëndimor, në veçanti opinionin
amerikan që kishte mbështetur
luftën kundër regjimit të
Sllobodan Millosheviqit.
Gënjeshtra se gjoja Osama Bin
Ladeni kishte qëndruar në

Kosovë dhe se kinse kishte krijuar
bazat e “Al Kaedës” në këtë pjesë
të Evropës ishte gënjeshtra më
skandaloze që trilloi Shërbimi
Sekret Serb. Fatkeqësisht, edhe
pse shumica e autorëve që e
përmendin këtë “informatë”
theksojnë se është “e
pabesueshme që Bin Ladeni të
ketë qëndruar në Shqipëri”, kjo
sajesë gjeti një vend të
konsiderueshëm në mediet dhe
në veprat e autorëve të ndryshëm
perëndimorë. Dhe, si e tillë, ajo
paraqet një mundësi për
vazhdimin e manipulimeve me
lexuesit e painformuar. 
Për të qenë të besueshme në
opinionin publik të shteteve
perëndimore, provat konkrete, që
do të dëshmonin për rrezikun nga
“fondamentalizmi islamik
shqiptar”, imponohen si
domosdoshmëri. Në funksion të
këtij qëllimi shërbimet sekrete të
Serbisë dhe të Maqedonisë
orientuan një numër teologësh
myslimanë shqiptarë, që ishin
bashkëpunëtorë të tyre, që të
përhapin ndër shqiptarë frymën
e mobilizimit për një “luftë të
shenjtë”. Të jem i qartë.
Propaganda për një “luftë të
shenjtë” islamike nuk është

produkt i shërbimeve sekrete
sllave, por i rrymave islamike që
dëshironin t’i jepnin dimensionin
politik religjionit. Ajo që është
karakteristike për t’u veçuar ka të
bëjë me mobilizimin e
institucioneve shtetërore serbe
dhe maqedonase për të krijuar
njerëz me origjinë shqiptare që
do të implikoheshin në këtë luftë.
Ky rezultat do t’i ngjallte shpresat
e tyre që në këtë raport forcash bë
skenën politike ndërkombëtare,
ku shtetet e demokracisë kanë
fuqinë kryesore, ta krijonin
imazhin e rrezikut që gjoja i
kanoset Evropës dhe Perëndimit
nga “fondamentalizmi islamik
shqiptar”.

“Epoka e re”: Përpara se të flasim
për teologët shqiptarë të përfshirë
në përhapjen e propagandës serbe,
na duket e udhës të ndriçojmë një
aspekt të kësaj problematike.
“Librat e bardhë” ngërthejnë në
vete elementet kyçe të kësaj
strategjie, mirëpo Serbia mobilizoi
edhe resurse të tjera
propagandistike që i shoqëruan
këto “libra”.
Bardhyl Mahmuti: Keni të drejtë.
Përveç akseve të sulmeve
propagandistike të përfshira në të

Sulmet terroriste të 11 shtatorit 2001 dhe
përpjekjet e propagandës serbe për ta

ndërlidhur UÇK-në me Osama Bin Ladenin 
Politologu Bardhyl Mahmuti, ish-përfaqësues
politik i Ushtrisë Çlirimtare të Kosovës, në
intervistën ekskluzive dhënë “Epokës së re”, në
vazhdimin e pjesës së njëzet e tre, ka folur për
sulmet terroriste të 11 shtatorit 2001 dhe
përpjekjet e propagandës serbe për ta
ndërlidhur UÇK-në me Osama Bin Ladenin. Ai
ka theksuar se shpërndarja e kësaj gënjeshtre
synonte ta trondiste opinionin publik
perëndimor, në veçanti opinionin amerikan që
kishte mbështetur luftën kundër regjimit të
Sllobodan Millosheviqit

INTERVISTË EKSKLUZIVE ME BARDHYL MAHMUTIN: SI U HOQ CILËSIMI I UÇK-SË SI “ORGANIZATË TERRORISTE”? (23)

ashtuquajturit “libra të bardhë”,
Serbia nxori në tregun e vet të
brendshëm dhe në atë
ndërkombëtar pretendimet e
moçme “shkencore”, se gjoja “në
Kosovë nuk ka pasur shqiptarë
përpara ardhjes së Perandorisë
Osmane”, se kinse “shqiptarët
janë serbë të islamizuar, të cilët,
me ndihmën e Perandorisë
Osmane, kanë pushtuar territoret
serbe”, se gjoja “shqiptarët nuk
kanë historinë e tyre dhe as
personalitete historike”, se gjoja
“shqiptarët vjedhin historinë
serbe dhe maqedonase”, se gjoja
“shqiptarët vjedhin figurat e
shquara të popujve të tjerë”, se
gjoja “Skënderbeu nuk është Hero
Kombëtar shqiptar, por trim
serb”, se gjoja “Nënë Tereza nuk
është shqiptare, por vllahe” e
kështu me radhë.

“Epoka e re”: Çfarë do të
përzgjidhnit për lexuesit nga
përmbajtja dhe autorët e këtyre
pretendimeve “shkencore”?
Bardhyl Mahmuti: Bëhet fjalë për
qindra libra nga historianë,
gjuhëtarë, etnologë dhe njerëz të
fushave të ndryshme, të botuara
në kohën kur krijoheshin shtetet
kombëtare në Ballkan, me të
vetmin qëllim, që shqiptarët të
paraqiteshin si popull që nuk
meritonin ta kishin shtetin e vet të
pavarur.
Nëse i analizojmë këto vepra, që u
krijuan në funksion të kësaj
strategjie politike, mund të
veçojmë disa shtylla të saj që
përsëriten vazhdimisht.
Fillimisht po përmend mohimin
e prejardhjes ilire të shqiptarëve
dhe këmbënguljen e tyre, se
“shqiptarët janë krijesë e
Perandorisë Osmane”. Kështu,
historiani Marko Markoviq hedh
poshtë si të pavërtetë prejardhjen
ilire të shqiptarëve dhe
këmbëngul se “deri në shekullin
XVII nuk ka pasur shqiptarë”.
Historianët që kishin hyrë në
shërbim të krijimit të shtetit të
Serbisë, i cili do të shtrihej edhe
në një pjesë shumë të madhe të
Shqipërisë, krijuan dhe përhapën
tezën, se gjoja “para ardhjes së
turqve, Kosova dhe pjesa më e
madhe e territorit të Shqipërisë
ishin tërësisht serbë. Madje
‘termi’ shqiptar nuk simbolizon
një popull të veçantë, por është
një term gjeografik ku kanë
mundur të jetojnë serbë, turq,
grekë e hebrenj”.
Me një fjalë, shumica absolute e
historianëve serbë mbështetin
tezën se “shqiptarët nuk kanë
ekzistuar si popull, ata janë serbë
të konvertuar në fenë islame. Ata
nuk janë as ‘arbanasë’, as ‘arnautë’
e as ‘albanezë’. Ata kanë qenë dhe
janë serbë pastër”! Përderisa
historiani serb Radovan
Samardžić (Samarxhiq)
pretendon se “30 %-40 % e
shqiptarëve kanë prejardhje
sllave” historianë të tjerë
lëshohen në garë se kush do t’i
nxjerrë “statistikat më të sakta”.
Marko Mladenović (Mlladenoviq)
nuk u kënaq me këto pohime, por
“zbuloi” se “2/3 e popullsisë
shqiptare ka origjinë serbe”,
Veselin Đuretić (Gjuretiq) e rriti
përqindjen e shqiptarëve me
prejardhje serbe në 80 %, ndërsa

për Jovan Hadži-Vasiljević
(Haxhi-Vasileviq), “arnautët
(arnautashi) janë fundërrina të
popullit serb të asimiluar të cilët
nuk kanë vetëdije kombëtare” .

“Epoka e re”: Si e shpjegoni
paradoksin e propagandës serbe
kur nga njëra anë pretendon të
ofrojë “fakte shkencore”, nga ana
tjetër fyen shqiptarët si
“fundërrina të popullit serb”? 
Bardhyl Mahmuti: Nuk
brengoseshin fare për
kundërthëniet që kishin
pretendimet e tyre. Atyre u
interesonte të përhapnin sa më
shumë tezat e lartpërmendura të
cilat shoqëroheshin me pohimet
se gjoja shqiptarët e krijuar në
këtë mënyrë, “me ndihmën e
turqve, dëbuan popullin serb
përmes vrasjeve, plaçkitjeve,
djegieve të fshatrave të tëra,
përvetësimit të pronave ...”, sepse
ishin të bindur që dikush do të
binte në grackë të këtyre sajesave
dhe do t’i merrte për të vërteta.
Me qëllim që t’i traumatizonin
popujt e Evropës, “shkencëtarët”
serbë shkuan kaq larg, saqë
shqiptarët i përshkruanin si
“njerëz me bisht”. Sipas mjekut
dhe politikanit serb Vladan
Đorđević (Vlladan Gjorgjeviq), që
njihet si themeluesi i Kryqit të
Serbisë dhe i Shoqatës së Mjekëve
të Serbisë, “I vetmi dallim që
ekziston mes shqiptarëve që
jetojnë në Veri nga ata të Jugut, ka
të bëjë me gjatësinë e bishtit.
Madje edhe në shekullin XIX në
mesin e shqiptarëve kishte njerëz
me bisht, që jetonin në drurë, të
cilëve bishti u nevojitej për t’u
kacavjerrë nëpër pemë. Ata nuk
kanë as kulturë, as gjuhë të tyren,
as alfabet e as histori… Ata janë
egërsira të vërteta…”. 
Trajtimi i tillë i shqiptarëve nga
pseudoshkenca serbe bëhej në
funksion të qëllimeve politike për
ta penguar krijimin e shtetit
shqiptar në Ballkan, sepse shteti
shqiptar ishte pengesa kryesore e
aspiratave serbe për ta marrë

Shkodrën, Durrësin dhe një pjesë
të madhe të Shqipërisë. Për këtë
arsye shqiptarët përshkruhen si
njerëz të egër, si “lëkurëkuqtë e
Evropës”, të cilët “nuk kanë
nevojë për shtet”, të cilët “nuk
dinë të ndërtojnë shtet” por që,
“fatkeqësisht, përkundër
dëshirës së Zotit, Austro-
Hungaria dhe Italia dëshirojnë ta
krijojnë shtetin e këtyre
lëkurëkuqve të Evropës”. Madje
për Stojan Protić (Protiq), i cili
shkruante edhe me pseudonimin
Balkanikus, “çështja shqiptare
nuk ka ekzistuar asnjëherë si
çështje politike, përderisa Austro-
Hungaria dhe Italia nuk e shtruan
si të tillë.” 
Mund të citoj me qindra
historianë dhe publicistë serbë
që nëpërmjet shkrimeve të tilla
pseudo-shkencore kishin për
qëllim të krijonin opinionin se
gjoja “krijimi i shtetit shqiptar
nuk ishte vullnet i aspiratave të
popullit tonë, por ishte vendim
politik i fuqive të huaja për të
krijuar një koloni gjermane në
Ballkan.”.

“Epoka e re”: Nga ajo që thatë më
lart del se aktualizimi i tezave të
moçme serbe për shqiptarët kishte
të bënte me kontekstin e ri të
krijuar pas tërheqjes së forcave
serbe nga Kosova.
Bardhyl Mahmuti: Aktualizimi i
tezave të lartpërmendura serbe
lidhet drejtpërdrejt me faktin se
misioni i Kombeve të Bashkuara
duhej t’i përgatiste kushtet
paraprake për përcaktimin e
statusit final të Kosovës. Në këtë
kontekst historik për ardhmërinë
e Kosovës, Serbia i orientoi të
gjitha veprimtaritë
propagandistike në funksion të
paraqitjes së Kosovës si gjoja
“vend i tyre i shenjtë, i ripushtuar
nga shqiptarët myslimanë”. Në
arsenalin e tyre propagandistik u
rikthyen të gjitha mitet për gjoja
“Kosovën si djep i civilizimit
serb”, “dëbimin e serbëve nga
Kosova”, “pushtimin e Kosovës

nga shqiptarët” e të ngjashme me
këto, që kishin për qëllim ta
paraqisnin strukturën aktuale të
popullsisë së Kosovës, me rreth
90 % shqiptarë, gjoja si rezultat i
pushtimit të huaj. Me një fjalë,
përmes kësaj propagande ata
synonin të gjenin mbështetje
ndërkombëtare për pretendimet
e tyre për “të drejtën historike të
Serbisë mbi Kosovën”. Në
funksion të kësaj strategjie,
propaganda serbe përhapi
lajmin se gjoja “një dokument
zyrtar i Perandorisë Otomane i
vitit 1455, që gjendet në arkivin
historik të Stambollit, dëshmon
se në shekull XV, në hapësirën e
Kosovës dhe Dukagjinit, nuk ka
pasur shqiptarë. Në tërë
hapësirën nga Bjeshkët e
Nemuna e deri në Kopaonik
kishte vetëm 46 familje
shqiptare!”. Në fund, për ta
përshtatur diskursin me
rrethanat e reja, Serbia përpiqet
të paraqitet si viktimë e një
“komploti amerikan për
shkatërrimin e një shteti sovran
dhe për pushtimin kolonial të tij
nga ana e NATO-s” dhe,
rrjedhimisht, “pavarësia e
Kosovës nuk është vullnet i
popullit të saj, por projekt i
imperialistëve amerikanë”!

“Epoka e re”: A u besonte dikush
pretendimeve të tilla serbe?
Bardhyl Mahmuti: Nuk mund t’i
dimë saktësisht efektet e kësaj
propagande në rrafshin
ndërkombëtar, mirëpo në
rrafshin e brendshëm kjo
propagandë mban gjallë në
imagjinatën e shumicës së
popullit serb sajesat e tilla si
vërtetësi të pakontestueshme!
Për ta përforcuar besueshmërinë
e pretendimeve serbe, Shërbimet
Sekrete të Serbisë vunë në lëvizje
të gjitha mekanizmat e tyre, të
drejtpërdrejta apo të tërthorta,
për të gjetur “shqiptarë” të cilët
do t’i “vërtetonin tezat serbe”.
Fatkeqësisht, një numër i
konsiderueshëm teologësh

luajtën “vallen e dreqit”!

“Epoka e re”: A mund të bëheni
më konkret: kush janë teologët që
luajnë “vallen e dreqit”?
Bardhyl Mahmuti: Mund të citoj
me dhjetëra emra teologësh që
pretendojnë se, para ardhjes së
Perandorisë Otomane, në Kosovë
nuk ka pasur shqiptarë apo që
numri i tyre ka qenë
jashtëzakonisht i vogël dhe se
gjoja “shqiptarët janë krijuar nga
turqit”! Megjithatë, do të
kufizohem vetëm në rastet, që
më duken se përfshijnë në
mënyrën më të plotë mohimin e
historisë sonë kombëtare.
Në një ligjëratë të mbajtur në
xhaminë e Prizrenit, imami i
kësaj xhamie, Irfan Salihu, u
mundua t’i bindte besimtarët se
gjoja: “në vitin 1445, vetëm 1 % e
qytetarëve në Kosovë ishin
shqiptarë, ndërsa turqit sollën
shqiptarët në Kosovë dhe u
dhanë toka atyre”. 
Shtrimi i temave historike në
mënyrën se si veproi Irfan Salihu
është përpjekje për të
manipuluar me besimtarët që
vijnë për të’ikryer obligimet
fetare. Cilat janë motivet e
shpërndarjes së propagandës
serbe dhe neo-otomane nga një
numër i teologëve myslimanë që
këmbëngulin për rishkrimin e
historisë sonë, kjo është çështje
që nuk mund të trajtohet në
kuadër të kësaj interviste. Ajo që
mund të pohohet pa asnjë
mëdyshje, lidhet me hapësirën e
madhe që u dha deklaratave të
tilla nga makineria
propagandistike e Beogradit. Të
gjitha mediet serbe u vërshuan
me titullin bombastik: “Të dhëna
të reja historike!!! Hoxha Irfan
Salihu: Në Kosovë nuk ka pasur
shqiptarë, ata i sollën turqit” .
Çdokush që shfleton mediet
serbe rreth kësaj teme do të
bindet se teologu Irfan Salihu dhe
të gjithë ata që mendojnë si ai i ka
bërë një shërbim shumë të madh
strategjisë së propagandës serbe.

“Epoka e re”: Reagimet e shumta
ndaj këtij qëndrimi e detyruan
Bashkësinë Islame të Kosovës ta
pezullojë nga puna për një afat
njëvjeçar.
Bardhyl Mahmuti: E saktë!
Megjithatë, vlen të përmendet se
ndaj vendimit të BIK-ut për
pezullim nga puna të Irfan
Salihut pati shumë reagime nga
teologë të ndryshëm. Do ta
veçoja qëndrimin e Forumit të të
Rinjve Myslimanë, i cili doli në
mbështetje të plotë pohimeve të
Irfan Salihut se gjoja “në Kosovë
nuk kishte pasur shqiptarë para
ardhjes së Turqisë”. Përmenda
këtë forum, sepse është tregues
që dëshmon se një pjesë e rinisë
së besimit mysliman është
viktimë e shtrembërimit të tillë të
fakteve historike.
Vërtet duhet të jesh i verbuar
skajshmërish nga kjo
propagandë për të besuar se
paskan ardhur turqit në Kosovë
dhe, në vend se të na turqëzojnë,
na e paskan mësuar gjuhën
shqipe dhe na paskëshin bërë
shqiptarë!!!

(MMuhamet MAVRAJ / Vijon)

Rahovec, 23 janar - Kryetari i
komunës së Rahovecit, Smajl
Latifi, ka vizituar personelin
shëndetësor në Repartin e
Maternitetit të QKMF0së “Dr.
Fahredin Hoti” në Rahovec.
Kryetari Latifi i ka falënderuar
dy specialistët e gjinekologjisë,
dr. Ilir Kadirin dhe dr. Feirzi
Kryeziun, si dhe infermieret
për angazhimin në punë dhe
për kryerjen me sukses të
lindjeve në këtë repart. Po

ashtu, nga personeli kërkoi
përkushtim edhe më të madh,
me qëllim të ofrimit të
shërbimeve në kohë dhe me
efikasitet të lartë për qytetarët
tanë. “Vazhdon përkushtimi i
institucionit të komunës për
fuqizimin e këtij reparti dhe në
përgjithësi të Qendrës
Kryesore të Mjekësisë
Familjare ‘Dr. Fahredin Hoti’”,
ka njoftuar komuna e
Rahovecit.

Latifi viziton QKMF-në “Dr. Fahredin Hoti”, premton fuqizimin e Repartit të Maternitetit

PRISHTINË, 23 JANAR - Komuna e
Prishtinës ka filluar procesin për
përpilimin e Strategjisë për Artin
dhe Kulturën 2025-2030.
Përmes këtij procesi synohet të
formulohet vizioni i qartë,
objektiva konkretet dhe plani i
veprimit që do të krijojë një
ambient më të përshtatshëm
për zhvillimin e artit dhe të
kulturës.
Në fjalën e tij, kryetari i
kryeqytetit, Përparim Rama, ka
theksuar se kjo strategji
përfshinë vitet 2025-2030, teksa
tha se e njëjta vjen në kohën e
duhur për shkak se synohet që
kryeqyteti të shndërrohet në
qendër të artit e të kulturës.
“Strategjia jonë për Kulturën do

të jetë një plan ambicioz, që
synon jo vetëm ta ruajë dhe të
promovojë trashëgiminë tonë,

por edhe ta inkurajojë
inovacionin dhe kreativitetin në
kulturë. Ne do të punojmë për t’i

forcuar lidhjet ndërkombëtare
dhe ta promovojmë kulturën
tonë jashtë kufijve të Kosovës.
Prishtina do të bëhet jo vetëm
një destinacion për turistët që
kërkojnë të njihen me kulturën
tonë, por edhe një shembull
frymëzues për qytetet e tjera në
rajon dhe më gjerë”, ka thënë
Rama.
Drejtoresha e Kulturës, Arta
Balaj, ka thënë se është shumë e
rëndësishme përfshirja e
komunitetit të ekspertëve dhe
artistëve që iu përkasin fushave
të ndryshme të kulturës e artit.
“Duke qenë se po diskutohet
për ndarjen dhe shfrytëzimin e
pronës publike, përkatësisht
fondeve të përbashkëta,

besojmë se është esenciale që të
kemi objektiva, vizion dhe plan
të qartë veprimi. Prandaj kemi
organizuar takimet me fokus
grupe dhe ekspertë përgjatë
pesë ditëve radhazi. Për ne është
me rëndësi që vendimet e marra
të rezonojnë me zërat e
ndryshëm, këndvështrime të
ndryshme, që e përbëjnë
komunitetin tonë”, ka deklaruar
Balaj.
Për ta forcuar këtë kryeqyteti ka
ftuar në pjesëmarrje edhe Philip
Kern, njohës dhe kontribuues i
politikave kulturore në shumë
vende botërore, i cili ka përvojë
të jashtëzakonshme në
përpilimin e strategjive për
kulturë dhe art.

Nis hartimi i Strategjisë për Artin dhe 
Kulturën 2025-2030 në kryeqytet

PODUJEVË, 23 JANAR - Këshilli
Komunal i Sigurisë në Bashkësi në
komunën e Podujevës ka mbajtur
mbledhje të jashtëzakonshme të
thirrur nga kryetari i komunës,
Shpejtim Bulliqi, për ta shqyrtuar
situatën e përgjithshme të sigurisë
pas rastit të fundit tragjik të vrasjes
së të riut 18-vjeçar, Lulzim
Fejzullahu.
Në mbledhjen e jashtëzakonshme
të KKSB-së të kryesuar nga
kryetari Bulliqi, përveç anëtarëve
të Këshillit, morën pjesë edhe
zyrtarët nga Stacioni i Policisë të
cilët janë të autorizuar në
mbikëqyrjen e sigurisë në shkollat
e mesme të komunës, shefi i
hetimeve të Stacionit Policor,
drejtorë të shkollave, përfaqësues
nga Ministria e Punëve të
Brendshme dhe medie.
Para fillimit të mbledhjes, në
shenjë solidarizimi me familjen e

të riut Fejzullahu, u mbajt një
minutë heshtje.
Kryetari Bulliqi ka shprehur
ngushëllimet më të sinqerta për

familjen e të riut i cili humbi jetën
si pasojë e plagëve të marra nga
bashkëmoshatarët e tij, duke
theksuar se është e trishtueshme

të dëgjosh për një humbje të tillë
tragjike, sikurse vdekja e 18-
vjeçarit, duke u bërë thirrje të
gjithë aktorëve komunalë për

bashkëpunim më të thellë rreth
ngritjes së sigurisë së
përgjithshme në komunën e
Podujevës. 
Për rastin në fjalë komandanti i
Stacionit të Policisë, Nijazi Jashari,
dha informata rreth pranimit të
rastit dhe hapat e ndërmarrë nga
policia, ndërsa shefi i hetuesisë,
Mentor Vërshefci, dha hollësi për
rastin dhe rreth hetimeve të cilave
janë zhvilluar deri më sot.
Gjatë mbledhjes së
jashtëzakonshme të KKSB-së u
diskutuan çështjet e sigurisë dhe
hapat që duhet të ndërmerren për
rritjen e saj. Drejtorët e shkollave,
përfaqësuesit e shoqërisë civile,
udhëheqësit e ZKKK-së dhanë
rekomandime konkrete rreth një
harmonizimi të veprimeve të cilat
do të ndikojnë në rritjen e sigurisë
së përgjithshme, në veçanti
sigurisë së nxënësve.

Pas vrasjes së 18-vjeçarit, komuna e Podujevës
ndërmerr masa për rritjen e sigurisë

PRIZREN, 23 JANAR - Kryetari i
komunës së Prizrenit, Shaqir
Totaj, ka pritur në një takim
njoftues zyrtarin politik të
ambasadës së ShBA-së në
Prishtinë, Dominic P.
McIntyre, me ç’rast kanë
diskutuar për çështje të
aktualitetit politik në

përgjithësi, me theks të
veçantë për avancimin e
trajtimit të temave që
ndërlidhen me komunitetet
pakicë në komunën e Prizrenit.
Totaj me McIntyren biseduan
edhe për vlerat e komunës së
Prizrenit, trashëgiminë
kulturore dhe historike,

bashkëjetesën e qytetarëve
tanë në harmoni të plotë dhe
marrëdhëniet e mira me
prijësit e të gjitha religjioneve
që praktikohen në këtë
komunë e që, sipas Totajt, e
bëjnë Prizrenin një qytet
tërheqës dhe interesant për të
gjithë vizitorët.

Totaj dhe zyrtarët e ambasadës së ShBA-së në Prishtinë diskutojnë për komunitetet pakicë në Prizren

PRISHTINË, 23 JANAR - Kryetari i
Partisë Demokratike të
Shqipërisë, Lulzim Basha,
është takuar në selinë e
Këshillit të Evropës me
kryetarin e Kuvendit të
Kosovës, Glauk Konjufca. Me
këtë rast, Basha nga
Strasburgu ka bërë me dije
se partia që drejton do të jetë
gjithmonë në krah të

Kosovës. Ai ka thënë se do të
angazhohet për
anëtarësimin e Kosovës në
Këshillin e Evropës.
“Kënaqësi të takoja në
Këshillin e Evropës kryetarin
e Kuvendit të Kosovës, Glauk
Konjufca. Bashkëpunimi
dhe bashkërendimi mes
shqiptarëve në këto kohë
sfidash është shumë i

rëndësishëm për paqen dhe
stabilitetin në rajon. Unë
dhe PD-ja do të jemi në krah
të Kosovës dhe do të ngremë
zërin në institucionet
ndërkombëtare, që Kosova
të bëhet sa më parë pjesë
dhe të ndalet përpjekja e
Serbisë për destabilizim”, ka
shkruar Basha në
“Facebook”.

Basha takohet me Konjufcën në selinë e KE-së: PD-ja do të jetë në krah të Kosovës

PRISHTINË, 23 JANAR - Një prej
ambienteve të konfiskuara në
luftën ndaj krimit do të vihet në
dispozicion të Policisë së
Kosovës për sezonin e
pushimeve, por edhe për
trajnime të përbashkëta me
policinë e Shqipërisë.
Ministri i Brendshëm i
Shqipërisë, Taulant Balla dhe
homologu i tij nga Kosova,
Xhelal Sveçla, të martën ishin
në Vlorë, ku shikuan nga afër
ambientin e sekuestruar nga
institucionet ligjzbatuese në
luftën ndaj krimit.
Ky objekt që do të vendoset në
shërbim të policisë shqiptare
dhe asaj të Kosovës për trajnime
dhe pushime ka një sipërfaqe 3
089 metër katrorë në ndërtim
dhe mbi 2 000 metra katrorë
sipërfaqe rrethuese. “Kemi
marrë vendim që pasuritë e
konfiskuara në luftën kundër
krimit dhe korrupsionit të

vendosen në përdorim të
institucioneve shtetërore.
Bashkë me ministrin e
Brendshëm të Kosovës, Xhelal
Sveçla, ishim në Vlorë. Shumë
shpejt do të kemi një shtëpi të
madhe pushimi dhe trajnimi
për forcat e policisë së Kosovës
dhe të Shqipërisë”, ka thënë
Balla, duke shtuar se gjatë
dimrit zakonisht dy policitë
bëjnë edhe kurse trajnimi. “Me
autobusë policët nisen nga
Prishtina e për tri orë janë në
Tiranë. Për katër orë e gjysmë
në Vlorë. Nisen të premten në
mëngjes, vijnë pushojnë nga e
premtja në të dielën pasdite dhe
nisen sërish drejt Prishtinës”, ka
përfunduar Balla. “Patjetër,
duhet të shijojnë edhe
punonjësit e policisë pak
pushim, jo vetëm aksione të
përbashkëta”, ka thënë ministri
Svelça, duke iu përgjigjur
Ballës.

Policia e Shqipërisë dhe Kosovës, me objekt 
të përbashkët pushimi dhe trajnimi në Vlorë

PRISHTINË, 23 JANAR - Në prani të
kryeministrit të Kosovës, Albin
Kurti, zëvendëskryeministrja
Emilija Rexhepi, në emër të
Qeverisë së Kosovës, ka
nënshkruar të martën
memorandum të mirëkuptimit
me Organizatën Ndërkombëtare
të Komuniteteve (International
Communities Organization).
Ky memorandum do të shërbejë
si bazë e investimeve me qëllim
krijimin e vendeve të reja të
punës me fokus te komunitetet
joshumicë, ngritjen e projekteve

infrastrukturore dhe fuqizimin e
ndërmarrjeve me qëllim të rritjes
së stabilitetit në komuna.
“Republika e Kosovës është shtet
demokratik e shumetnik, vend i
të gjithë qytetarëve të saj. Qeveria
jonë është e përkushtuar ndaj
sundimit të ligjit e mbrojtjes së të
drejtave të të gjithëve pa dallim.
Sjellja e projekteve të reja është
gjithmonë në qëllim të rritjes së
prosperitetit, mirëkuptimit dhe
bashkëjetesës ndërmjet
qytetarëve tanë”, ka njoftuar
Qeveria e Kosovës.

Qeveria e Kosovës dhe
Organizata Ndërkombëtare e
Komuniteteve nënshkruajnë
memorandum bashkëpunimi 

PRISHTINË, 23 JANAR - Duke
nisur një seri ecjesh të
vështira dhe sfiduese gjatë
disa ditëve, profesoresha
Hasnije Ilazi, profesoreshë e
filozofisë në Fakultetin
Filozofik të UP-së, arriti t’i
pushtojë majat e larta të

Kilimanxharos, mali më i
lartë në Afrikë.
Kulmi i udhëtimit të saj e
dërgoi atë në majën prej 5
895 metrash. Ngjitja e
profesoreshës Hasnije Ilazi
ishte me një kauzë për
ngritje të cilësisë në arsimin

e lartë, me theks të veçantë
UP-së. 
Përkushtimi i profesoreshës
Hasnije Ilazi për ngritjen e
niveleve në arsimin e lartë
dëshmon përkushtimin e saj
ndaj ekselencës akademike
dhe kërkimit të dijes.

Profesoresha e UP-së, pas disa ditë ecjesh mjaft
sfiduese, ngjitet në Kilimanjaro

PRISHTINË, 23 JANAR - Shefi i
Qendrës për Bashkëpunim
Rajonal i Serbisë, Aleksandër
Radovanoviq, ka bërë me
dije se Serbia ka pësuar
dëme prej 150 milionë
eurosh për shkak të ndalimit
të eksportit në Kosovë. Sipas
Radovanoviqit, humbja 150
milionëshe Serbisë i erdhi
nga ndalimi i eksportit në
Kosovë prej qershorit deri
më 1 janar të këtij viti.
Në qershor 2022 vlera e

mallrave të eksportuara nga
Serbia ishte 40.7 milionë
euro, ndërsa në të njëjtin
muaj të vitit 2023 vlera e
eksportit ra në 16.7 milionë
euro, një rënie prej 59-
përqindësh.
Eksporti nga Serbia në korrik
2022 vlerësohej në 45
milionë euro, ndërsa në të
njëjtin muaj të vitit 2023
ishte vetëm 17 milionë euro,
një rënie prej 62-
përqindësh, raportojnë

mediet serbe.
Në gusht të vitit 2022 mallrat
e eksportuara nga Serbia në
Kosovë kapnin vlerën e 45
milionë eurove, ndërsa në të
njëjtin muaj të vitit 2023
ishin 21 milionë euro, me një
rënie prej 52-përqindësh.
Eksportet nga korriku deri
në nëntor 2022 arritën në
177.5 milionë euro dhe në të
njëjtën periudhë të vitit 2023
ishin 83.4 milionë euro, një
rënie prej 53-përqindësh.

Ndalesa e produkteve serbe në Kosovë i kushtoi Serbisë 150 milionë euro dëme

PRISHTINË, 23 JANAR -
Ambasadori i Mbretërisë së
Bashkuar në Prishtinë, Nicolas
Abbott, ka vizituar
Administratën Tatimore të
Kosovës. 
Ambasadori Abbott në këtë
vizitë të fundit në mandatin e
tij, ka shprehur vlerësimin e
thellë për bashkëpunimin e
ngushtë dhe konstruktiv me
autoritetet tatimore të Kosovës
gjatë këtyre viteve. Ai tha se
Ambasada e Mbretërisë së
Bashkuar ka punuar në
mbështetjen dhe fuqizimin e
kapaciteteve profesionale dhe
teknike të hetimeve tatimore, të
cilat janë në interes të luftimit
dhe parandalimit të
shmangieve tatimore si dhe të
përmirësimit të mjedisit të
biznesit dhe krijimit të
mundësive të reja për
investime. 
Gjatë kësaj vizite ambasadori

Abbott ka dhuruar një dron dhe
pajisje të tjera profesionale që
do të ndihmojnë për
përmirësimin e efikasitetit dhe
kapaciteteve të Administratës
Tatimore të Kosovës.
Ky veprim shënon

përkushtimin e vazhdueshëm
të Mbretërisë së Bashkuar për të
ndihmuar në avancimin e
strukturave dhe proceseve
hetimore në vend.
Drejtori ekzekutiv i ATK-së, Ilir
Murtezaj, u shpreh se vizita e

ambasadorit Abbott është
privilegj dhe mesazh për ATK-
në, pasi është në përmbyllje të
mandatit të tij. 
Murtezaj theksoi se Mbretëria e
Bashkuar në vazhdimësi ka
dhënë kontribut i cili do të jetë i
pashlyer në historinë tatimore.
“Fokusi i përkrahjes ka qenë
çdoherë në pikat ku reflektimi në
rezultate ka qenë i
padiskutueshëm. Ne edhe sot kur
po flasim pranuam pajisje të cilat

do të na ndihmojnë të shtyjmë
përpara procese dhe hetime që
do të kryhen nga Departamenti i
Hetimeve Tatimore dhe
Inteligjencës”, ka thënë Murtezaj.
Në fund të fjalës së tij, drejtori
Murtezaj e falënderoi
ambasadorin Abbott për
kontributin dhe bashkëpunimin
e frytshëm i cili do të vazhdojë
edhe në të ardhmen duke i uruar
suksese në angazhimet e
radhës.

Ambasadori Abbot i dhuron ATK-së dronë 
dhe pajisje të tjera profesionale 

PRISHTINË, 23 JANAR - Raporti mes
eksportit dhe importit në Kosovë
lë shumë për të dëshiruar. Edhe
vitin që lamë pas, vendi ynë
shumë më tepër importoi
produkte sesa që eksportoi.
Eksportet e Kosovës në vitin 2023
ishin rreth 820 milionë euro,
derisa importet ishin 5.77
miliardë euro. Por befasuese
është se Kosova vazhdon të
importojë gjatë vitit edhe sasi të
konsiderueshme të pemëve dhe
perimeve, për kultivimin e të
cilave në vijimësi ofrohen

subvencione dhe grante. 
Sipas të dhënave nga Dogana e
Kosovës të cilave u është referuar
Instituti GAP, gjatë vitit që lamë
pas vendi ynë ka importuar rreth
12 milionë euro domate. Po sipas
këtyre të dhënave, për
importimin e patateve janë
paguar 6.3 milionë euro.
Edhe për qepë dhe molla, të cilat
kultivohen mjaft shumë edhe në
Kosovë, janë shpenzuar shifra të
mëdha parash.
Derisa për importimin e mollëve
nga vendet e rajonit e më gjerë

janë shpenzuar 5.6 milionë euro,
për qepë u shpenzuan 4.8
milionë euro.
Kosova importoi edhe rrush gjatë
vitit 2023, pavarësisht që vendi
ynë njihet për kultivimin e rrushit
cilësor. Plot 3.4 milionë euro u
shpenzuan për importin e
rrushit, referuar të dhënave të
Doganës së Kosovës. Derisa për
importimin e mollëve nga vendet
e rajonit e më gjerë janë
shpenzuar 5.6 milionë euro, për
qepë u shpenzuan 4.8 milionë
euro.

Nga qepët te patatet, Kosova shpenzoi 
dhjetëra miliona euro për import

PRISHTINË, 23 JANAR - Ministria e
Financave, Punës dhe
Transfereve ka njoftuar se
Kosova ka arritur të
anëtarësohet në nëngrupin
verior të Rajonit të Evropës në
Organizatën Botërore të
Doganave (OBD). Ndonëse
Kosova është anëtarësuar në
Organizatën Botërore të

Doganave në vitin 2017, deri më
tani nuk ka pasur mundësi të
përfaqësohet në rajon gjeografik
dhe nuk ka marrë pjesë në
proceset e politikëbërjes, si një
nga qëllimet kryesore të OBD-së. 
Përfaqësimi i Kosovës në grupin
e rajonit gjeografik është tejet i
rëndësishëm për arsye se
pikërisht trupat rajonalë të

OBD-së janë të përfshirë në
dizajnimin dhe zbatimin e
politikave si dhe në promovimin
e tregtisë dhe zhvillimit.
Pjesëmarrja e Kosovës në nivelin
politikëbërës të OBD-së e
fuqizon atë në nivelin
ndërkombëtar duke rritur
bashkëpunimin me vendet
anëtare të OBD-së.

Kosova anëtarësohet në nëngrupin verior të rajonit të Evropës në Organizatën Botërore të Doganave

Pas mbylljes së aplikimeve më 15
janar 2024, juria e Çmimit
Kadare ka nisur vlerësimin e 32
dorëshkrimeve, prej të cilave do
të përzgjidhen në fund të janarit
10 autorë, për të vijuar
konkurrimin në fazën finale
Prurjet letrare në këtë
dhjetëvjetor të Çmimit Kadare
po tregojnë edhe një herë se
vijon të mbetet i
mirëpozicionuar në skenën e
vlerësimeve të krijimtarisë
shqiptare, duke përmbushur me
sukses misionin për të cilin u
krijua.
Emra të njohur në Shqipëri, si
Josif Papagjoni, Odise Plaku, Ylli
Pango apo Rajmonda Belli
Gjençaj, Luljeta Dano, por edhe
në trojet shqiptare si: Shazim
Mehmeti nga Gostivari, Osman
Goranci nga Prizreni e Biser
Mehmeti nga Presheva e shumë
të tjerë,  kanë treguar nëpërmjet
konkurrimit besimin e tyre në
integritetin e këtij çmimi. Bien
gjithashtu në sy emrat e autorëve
Kujtim Lapa, Dionis Prifti apo
Klidi Apostoli, të cilët kanë
aplikuar për të dytën apo të
tretën herë në këtë garë, ndërsa
nuk mungojnë emra të rinj dhe
autoret gra, si Hygerta Istrefi apo
Afroviti Ilo Miçalliu e Eliona
Gjergo.
Tridhjetë e dy autorë kanë
dorëzuar sinopset dhe
dorëshkrimet e tyre gjatë një
muaji, 15 dhjetor 2023- 15 janar
2024. Juria e këtij edicioni, e
përbërë nga Nasi Lera, në rolin e
kryetarit, Gazmend Krasniqi,
Armand Bora, Ermir Nika dhe
Suadela Balliu, pas marrjes së
veprave do të përzgjedhin deri
në fund të janarit 10 prej
krijimeve më të mira, të cilët do
të kalohen sërish në sitë. Në

javën e dytë të shkurtit
publikohen emrat e 5 finalistëve,
për të nxjerrë pastaj veprën më të
mirë në prozë të 2024. Emri i
fituesit do të bëhet i ditur gjatë
aktivitetit “Shkolla Dimërore e
Humaniteteve”, në javën e fundit
të muajit shkurt, në Llogora.
Dy vitet e fundit Çmimi Kadare
është rrëmbyer nga autoret gra,
Vera Bekteshi me romanin
“Pusulla të Verdha” dhe Nurie
Emrullai me “Duhet të jetë
dashuri”. Më herët këtë çmim e

kanë marrë Gani Mehmetaj, Loer
Kume, Virgjil Muçi, Musa
Ramadani, Shkëlqim Muçi dhe
Rudolf Marku, duke pasyruar
kështu tendencën e këtij çmimi
mbarëkombëtar, që ka prekur
rajonin dhe diasporën. Vlerësimi
i tyre sigurisht që është bërë nga
emra të spikatur të letërsisë
shqipe, ndërsa nga viti në vit kanë
garuar autorë të njohur, si poetja
Mimoza Ahmeti, shkrimtarët Zija
Çela e Bardhyl Londo, publicisti
Mustafa Nano, poeti Primo

Shllaku, Ylljet Aliçka, Gazmend
Krasniqi e shumë të tjerë.
Pas marrjes së bekimit të
shkrimtarit të famshëm shqiptar,
Ismail Kadare, themeluesit e këtij
çmimi, kishin si qëllim kthimin e
vëmendjes dhe vlerësimin e
prozës, me vizionin për të
nxituar të shkruarit shqip, por
edhe për t’iu dhënë mbështetjen
e munguar autorëve të rinj e të
talentuar. Gjithë projekti i

Çmimit Kadare, mbështetur nga
Instituti Liberal i Tiranës
“Pashko”, kap vlerën e 10 mijë
eurove, që përfshin vlerësimin e
autorit, botimin e veprës nga
shtëpia botuese UET Press,
shoqëruar me një tur të gjatë
leximesh e promovimesh të
librit, në aktivitete e qarqe të
ndryshme letrare në të gjithë
Shqipërinë, pasqyruar edhe në
optikën e mediave.

Të rinj e të njohur nga të gjitha 
trojet, kush janë 32 konkurruesit 

e Çmimit Kadare 2024 

Konkurrentët e Çmimit Kadare 2024
1. Afroviti Ilo Miçalliu - “Dy nënat (Roman)
2. Alban Tufa - “Ne jemi vetëm personazhe” (Roman)
3. Antonio Çikollari - “Tregime” Tregime)
4. Arlind Farizi - “Nana e djegur” (Roman)
5. Bardhyl Berberi - “Hakmarrja e Peshkatarit” (Roman)
6. Biser Mehmeti - “Fëmija pa emër” (Roman)
7. Bujar Skëndo - “Vejusha milionere” (Roman)
8. Dionis Prifti - “Dy javë nën balonë” (Roman)
9. Dituri Meçi - “Puthja” (Tregime)
10. Eliona Gjergo - “Spectrum” (Roman)
11. Fadil Zotaj - “Dhe lumenjtë rrjedhin” (Roman)
12. Genc Xërxa - “Tërfili me katër fletë”  (Roman)
13. Gentian Markaj - “Rrushi ka nisë me u kalbë” (Roman)
14. Granit Zela - “Përmbytja” (Roman)
15. Grigor Jovani - “Klinika” (Tregime)
16. Hygerta Istrefi - “Eja më zgjo jetë” (Roman)
17. Ilirian Dahri - “Bebi” (Roman)
18. Ilir Mborja - “Pianoja e  Verdhë” (Roman)
19. Ilir Muharremi  - “Ti” (Roman)
20. Josif Papagjoni - “Vjega e gjakut të shprishur” (Roman)
21. Klidi Apostoli -“Jetë e dytë e tretë” (Roman)
22. Kujtim Lapa - “Bashka e Artë” (Roman)
23. Luljeta Dano - “Njohja” (Roman)
24. Odise Plaku - “Six Drama” (Dramë)
25. Osman Goranci - “Zonja me maskë” (Roman)
26. Pandi Kordha - “Zgjim në Mesnatë”  (Novelë)
27. Rajmonda Belli Gjençaj - “Shëmtia” (Roman
28. Ramadan Bozhlani - “I rrëmbyer nga shkronjat” (Roman) 
29. Resmi Osmani - “Princesha Zadrimore Jerina Dushmani” (Novelë)
30. Shazim Mehmeti - “Pema e Vdekjes” (Tregime
31. Tedi Latifi - “Ik Penumbra” (Roman)
32. Ylli Pango - “Të Vegjlit e mi” (Roman)

Lirika Deva, e 31-ta në sllallom të
madh në ‘Gangwon 2024’

Ekipi olimpik i Kosovës ka debutuar sot në Lojërat Olimpike
për të Rinj “Gangwon 2024”. Lirika Deva garoi në disiplinën
e sllallomit të madh dhe u rendit në vendin e 31-të nga 79
garuese, ku 36 prej tyre nuk përfunduan njërin nga dy
lëshimet. Koha e Devës nga të dyja lëshimet ishte 1 minutë
e 54.87 sekonda. Në një konkurrencë të fortë, pozita e 31-të
vlerësohet e suksesshme për Lirikën, e cila do të garojë të
enjten edhe në disiplinën e sllallomit. Sot (e mërkurë) në
sllallom të madh paraqitet Klos Vokshi.

Ismajli refuzon dy oferta nga Rusia 

Mbrojtësi i Kombëtares së Shqipërisë, Ardian Ismajli, ka
refuzuar dy oferta nga skuadrat ruse vetëm për të qëndruar
tek Empoli. Gazetari i njohur italian Nikolo Shkira ka
raportuar se Empoli ka marrë një ofertë për Ismajlin nga
Lokomotiva e Moskës, derisa emrin e skuadrës së dytë nuk
e ka dhënë. Ismajli në verën e vitit 2020 u transferua nga
Hajduk Spliti në Kroaci te Spezia. Pas një sezoni te Spezia, ai
kaloi tek Empoli. 27-vjeçari është pjesë e rëndësishme e
Kombëtares së Shqipërisë dhe pritet të jetë titullar në
Kampionatin Evropian “Euro 2024”.

Ademi, gjyqtarëve: Ruajeni integritetin
dhe drejtësinë në futboll 

Presidenti i Federatës së Futbollit të Kosovës, Agim Ademi,
në Durrës ka vizituar gjyqtarët e futbollit të Kosovës të cilët
po e mbajnë seminarin e radhës në prag të stinorit
pranveror. Në fjalimin e tij, presidenti Ademi shprehu
vlerësimin e tij për kontributin e gjyqtarëve në zhvillimin
dhe rritjen e futbollit në Kosovë. I pari i FFK-së vuri në pah
rëndësinë e përgatitjes së mirë të gjyqtarëve, duke
nënvizuar përgjegjësinë dhe rolin e tyre në promovimin e
vlerave të futbollit. Ai inkurajoi gjyqtarët ta ruajnë
integritetin dhe drejtësinë në lojën e futbollit, duke theksuar
se ata kanë ndikim të drejtpërdrejtë në rritjen e mëtejme të
cilësisë së garës. “Presidenti Ademi kërkoi nga gjyqtarët të
jenë sa më vigjilentë gjatë ndeshjeve të stinorit pranveror
dhe ta kryejnë detyrën e tyre me profesionalizëm. Ai
përmendi rëndësinë e sistemit VAR, duke theksuar se kjo
teknologji ka ndihmuar në zvogëlimin e gabimeve dhe shtoi
se do të ketë zero tolerancë për çdo lëshim të gjyqtarëve”,
thuhet në njoftimin e FFK-së.

SHKURT 

PRISHTINË, 23 JANAR - Albina Rugova
është shpallur hendbollistja më e
mirë e Kosovës për vitin 2023.
Rugova e udhëhoqi Istogun drejt
titullit të kampionit, Kupës së
Kosovës dhe Superkupës. Ajo kishte
paraqitje të mira edhe në gara
evropiane, ku Istogu ia doli të kalojë
një raund me sukses. Rugova u
paraqit mirë edhe me
Përfaqësuesen e Kosovës.
“Fatmirësisht jam ndier shumë
mirë me shëndet dhe kjo është
shumë e rëndësishme pasi që jam
kthyer nga lëndimi dhe arrita ta fitoj
çmimin e hendbollistes së vitit për
herë të dytë. Kam besuar shumë në
punën time dhe e arrita atë që kam
dashur”, ka thënë ajo. 
Për sukseset në vitin 2023, Rugova
ka deklaruar: “Viti 2023 ishte shumë
i suksesshëm për mua dhe për

skuadrën në gara vendore dhe në
gara evropiane. Pos që kemi fituar
gjithë trofetë, kemi arritur të
kalojmë një raund në Evropë”. 
Albina Rugova, lidhur me trofetë e
fituar, ka thënë se sfidat që kishin ia
kanë arritur qëllimit. Sipas saj,
synimet për t’i rrëmbyer trofetë janë
të njëjta edhe në vitin 2024. “Kemi
pritur t’i fitojmë të gjithë trofetë pasi
punuam dhe besuam në atë që
deshëm, edhe pse kemi kaluar
shumë vështirësi pasi që kushtet
nuk ishin të mira në palestrën tonë.
Me të gjithë sfidat, ia kemi arritur
qëllimit tonë. Synimet tona për vitin
2024 janë të qarta: t’i rrëmbejmë të
gjithë trofetë dhe të kemi sukses në
garat evropiane. I falënderoj të
gjithë trajnerët e skuadrave që
vlerësuan punën time”, ka shtuar
Rugova.

Rugova: Viti 2023 ishte i jashtëzakonshëm 

Veton ZYMBERI, redaktor i sportit

Gjuka: Dua të vazhdoj
fuqishëm me Rahovecin
dhe Kosovën 

PRISHTINË, 23 JANAR (ER) - Egzon
Gjuka është shpallur për herë të
tretë rresht hendbollisti më i mirë i
vitit në Kosovë. Ai ka thënë se
ndihet mirë për këtë sukses të
jashtëzakonshëm. “Është hera e
tretë rresht që po shpallem lojtari
më i mirë në Kosovë dhe normal
është një ndjenjë mjaft e mirë kur
trajnerët e skuadrave të tjera më
vlerësojnë për punën dhe
performancën që e shfaqi”, ka
thënë Gjuka. 
Ai e ka vlerësuar vitin 2023 të
suksesshëm për faktin se arriti të

shpallet kampion me Besën,
derisa edhe me Rahovecin është
shpallur kampion vjeshtor. “Viti
2023 ishte i mirë në përgjithësi. Me
Besën u shpallëm kampionë të
Kosovës dhe në verë kalova te KH
Rahoveci, ku arritëm të bëjmë një
skuadër konkurruese. Jemi
kampion vjeshtor me 14 fitore nga
14 ndeshje”, ka shtuar ai. 
Gjuka ka synime të mëdha në vitin
2024 si me skuadrën e Rahovecit
ashtu edhe me Përfaqësuesen e
Kosovës. “Jam duke punuar
shumë për rikuperim pas lëndimit

dhe operimit që e pata. Shpresoj
që në fund të muajit mars të jem
gati ta jap kontributin tim për
Rahovecin. Do të jetë një vit
interesant besoj. Jemi tri skuadra
që po konkurrojmë për titull të
kampionit dhe shpresoj që në
fund t’i shfaqim vlerat tona si ekip,
duke i sjellë trofetë në Rahovec.
Synim tani e kam kthimin nga
lëndimi e pastaj të vazhdojmë
fuqishëm me Rahovecin, po ashtu
me Përfaqësuesen e Kosovës në
garat që na presin në fundvit”, ka
deklaruar Gjuka.

GJILAN, 23 JANAR - Mbrojtësi i
krahut të djathtë, Besnik
Krasniqi, do të jetë edhe për dy
vjet pjesë e skuadrës së Dritës
nga Gjilani. 33-vjeçari është
pjesë e “Intelektualëve” nga
vera e vitit 2022. Klubi nga

Gjilani që po lufton për titull në
Superligë e ka cilësuar
Krasniqin njërin prej lojtarëve
më të rëndësishëm në skuadër.
“Besnik Krasniqi është lojtari
ynë edhe për dy vjet. Kemi
kënaqësinë t’ju njoftojmë që

kemi arritur marrëveshje për
zgjatjen e marrëveshjes edhe
për dy vjet të njërit prej
lojtarëve më të rëndësishëm të
ekipit. Fjala është për Besnik
Krasniqin i cili u paraqit nga
drejtori sportiv Valon Zymberi, i

cili e cilësoi si njërin prej
liderëve të ekipit”, thuhet në
njoftimin e Dritës. Krasniqi në
të kaluarën ka luajtur edhe për
Gjilanin, Prishtinën dhe
Feronikelin, ndërsa ka bërë
karrierë edhe në Shqipëri. 

Drita ‘blindon’ Besnik Krasniqin 

Pesë klube italiane në garë për
Jasharin 

Pesë skuadra italiane kanë shprehur interesim për
mesfushorin shqiptar Ardon Jashari. Lajmi është dhënë
nga “Calciomercato”. Mesfushorin me pasaportë zvicerane
po e kërkojnë Napoli, Atalanta, Bologna, Verona dhe
Sassuolo. Kjo e fundit është në bisedime me Luzernin për
Jasharin, por klubi zviceran kërkon 6,5 milionë euro për ta
lënë të lirë atë. Interesim për talentin shqiptar kanë
shprehur edhe skuadra të tjera si Villarreal, Freiburg,
Eintracht Frankfurt, Benfica dhe Celtic. Jashari këtë edicion
ka zhvilluar 23 ndeshje zyrtare me Luzernin, në të cilat ka
shënuar edhe katër gola dhe ka asistuar në dy të tjerë.

Futbolli italian në zi, shuhet legjendari
Gigi Riva

Ka ndërruar jetë Gigi Riva. Një ndër sulmuesit italianë më
të mirë në histori, ka mbyllur përfundimisht sytë në
moshën 79-vjeçare. Riva shkëlqeu me Cagliarin, skuadër
me të cilën luajti për 13 sezone (1963-1976), duke fituar
titullin kampion në vitin 1970. E para dhe e vetmja herë kur
sardët fituan Serinë A. Gjatë viteve të mrekullueshme në
ishull, ai shënoi 164 gola në 315 ndeshje të zhvilluara me
Cagliarin e tij të dashur.

Edhe Coutinho mund t’i bashkohet
Messit në Inter Miami 

Ish-ylli i Barcelonës dhe Liverpoolit, Philippe Coutinho,
pritet të jetë lojtari i radhës që do të ribashkohet me Leo
Messin tek Inter Miami. Më herët një gjë të tillë e kanë bërë
edhe Sergio Busquets dhe Jordi Alba si Luis Suarez.
“Gazzetta dello Sport” raporton se Coutinho është në linjë
për të kaluar në Amerikë. 31-vjeçari është momentalisht në
Katar aty ku luan tek Al-Duhail, por një marrëveshje
huazimi mund të arrihet pasi Aston Villa dëshiron ta shtyjë
brazilianin në një drejtim tjetër. Braziliani thuhet se është i
hapur për kalim në MLS dhe padyshim që do të ishte
transferimi i duhur për ta mbuluar mungesën e Farias.

Martinez: Kënaqësi që barazohem me
Bobo Vierin 

Lautaro Martinez shënoi golin e fitores për Interin në
finalen e Superkupës së Italisë përballë Napolit (1-0).
Sulmuesi argjentinas u dhuroi zikaltërve trofeun e tretë
radhazi. 26-vjeçari është ngjitur në kuotën e 123 golave me
fanellën e Interit, duke barazuar një emër të madh si Bobo
Vieri. “Jam shumë i lumtur. U eliminuam nga Kupa e
Italisë, ndërsa sot ishte një mundësi e madhe dhe një
objektiv për t’u realizuar. Ishte e vështirë. Kishim një ditë
më pak pushim se Napoli. Ne vuajtëm, por e rëndësishme
është që e sollëm në shtëpi për të tretin vit radhazi këtë
trofe”, ka thënë Lautaro. “123 gola me Interin? Emocion i
madh. Nuk doja ta hiqja fanellën, sepse nuk doja të
ndëshkohesha, por ndjeva shumë emocione. Ka raste kur
nuk mendon gjatë. Gjithsesi ishte një moment unik.
Ndihem mirë që barazoj një futbollist të madh si Vieri”, u
shpreh kapiteni i Interit.

SHKURT 

Tashmë gjithçka është zyrtare,
kampionati automobilistik,
Formula 1, do ta bëjë rikthimin e
madh në Madrid, duke filluar nga
viti 2026, me marrëveshjen që po
përgatitet prej disa muajsh dhe
tashmë është një realitet, që

garanton të ardhmen e një “Grand
Prix” spanjoll, për të paktën 1
dekadë, në një pistë gjysmë urgane.
Presidenti dhe CEO i Formulës 1,
Stefano Domenicali, ishte në
Parkun e Ekspozitave “Ifema”
mëngjesin e kësaj të marte për ta

paraqitur pistën e re, që do ta
mirëpresë kampionatin botëror të
Formulës 1, duke filluar nga viti
2026, me prezantimin që u bë në
prani të presidentit të “Ifema”, Jose
Vicente de los Mozos, guvernatores
së Madridit, Isabel Diaz Ayuso dhe

kryebashkiakut Jose Luis Martinez
Almeida, të cilët shpjeguan detajet e
eventit. Sipas raportimeve më të
fundit nga mediet spanjolle, gara do
të zhvillohet në një pistë urbane
pjesërisht të mbuluar në zonën
Valdebebas, pranë aeroportit të

Barajas, në afërsi të qendrës
stërvitore të “Galaktikëve” të Real
Madridit, e për sa i përket kontratës,
do të arrihet një marrëveshje
fillimisht 10-vjeçare, nga e cila pritet
që kryeqyteti “iberik” të përfitojë
400 milionë euro në sezon.

Formula 1 rikthehet në Madrid

FERIZAJ, 23 JANAR - Genc Hyseni
është emëruar zyrtarisht drejtor
sportiv i FC Ferizaj. Ish-sulmuesi
Hyseni është një figurë e njohur
dhe respektuar në gjithë
komunitetin sportiv në Kosovë.
“FC Ferizaj ka kënaqësi t’ju njoftoj
se pas negociatave të zhvilluara
javën e kaluar, ku ishte i përfshirë
edhe vetë presidenti i klubit,
Lulzim Abazi, Genc Hyseni është
emëruar zyrtarisht drejtor sportiv i
FC Ferizaj. Hyseni është një figurë e
njohur dhe respektuar në gjithë
komunitetin sportiv në Kosovë”,
thuhet në njoftimin e Ferizajt. 
Hapat e parë në karrierën me
shumë suksese, Genci i ka filluar
pikërisht në klubin e Ferizajt, duke
vazhduar pastaj në ligën e
Maqedonisë së Veriut, atëkohë e
rrallë për një futbollist nga ligat e
Kosovës. Genci si futbollist është
paraqitur në Renovë, Teteks,
Shkëndijë, Rabotniçki dhe
Bregalnica Stip, të gjitha këto klube
në elitën e futbollit maqedonas. 
Një sukses i shënuar dhe i
rëndësishëm në karrierën e Genc
Hysenit është edhe transferimi i tij
në KF Gramozi në Shqipëri.
Atëbotë Gramozi kishte mbledhur
lojtarët më të mirë nga i gjithë
rajoni. Përveç të tjerash, Hyseni ka
luajtur edhe në ligën e Qipros,
duke mbrojtur ngjyrat e FC

Ethnikos. Kurse si drejtor sportiv,
Genc Hyseni ka karrierë të
dëshmuar, duke ngritur ekipe nga
ligat më të ulëta e deri në nivele më
të larta garuese. Në të kaluarën ai
ka qenë drejtor edhe në skuadrën e
Ferizajt, duke e ngritur këtë klub në
një ekip konkurrues në Superligën
e Kosovës. “FC Ferizaj është i
lumtur që figura të rëndësishme të
qytetit po i bashkohen karvanit të
klubit. Bashkë me Gencin si drejtor

dhe gjithë të tjerët po synojmë ta
ngrehim Ferizajn në nivele të larta
të profesionalizmit. Ne nuk kemi
kufizime në ambiciet tona. Ne
dëshirojmë që hap pas hapi të
ngrihemi deri aty ku e kemi
vendin. Superliga dhe dalja në
Evropë nuk janë dëshira, por
mision yni i përditshëm deri në
realizimin e plotë të këtij misioni”,
thuhet në njoftimin e klubit
ferizajas.

Hyseni emërohet drejtor
sportiv i FC Ferizaj

PHILADELPHIA, 23 JANAR - Në ndeshjet
e fundit në NBA është regjistruar
një statistikë rekord e këtij sezoni.
Basketbollisti Joel Embiid ka
realizuar 70 pikë dhe 18 rebounde
në fitoren 133-123 që Philadelphia
arriti ndaj San Antonio Spursit. Ky
është edhe rekordi personal i yllit të
NBA-së si dhe rekordi i pikëve të
realizuara nga një lojtar në një
ndeshje këtë sezon. Ndeshje e
çmendur për kamerunasin
Embiid, që udhëhoqi skuadrën e tij
drejt fitores dhe vendit të tretë në
Lindje. Ritmin e tyre ndjek edhe
Milwaukee, që mundi 122-113
Detroitin jashtë fushës.
Antetokounmpo realizoi një “triple
double”, me 31 pikë, 17 rebounde

dhe 10 asistime për Bucksin, më i
miri në fushë. Në krye të renditjes
në Konferencën e Lindjes qëndron
Bostoni, që fitoi 119-110 në fushën
e Dallas Maverikcsit. Tatum me 39
pikë e Browni me 34 pikë bënë
dallimin në parket. Për Dallasin,
Donqiqi realizoi një “triple double”,
33 pikë, 18 rebounde dhe 13
asistime, por që mbetën për
statistikë. Në Perëndim, kryesuesit

e Minnesotas pësuan humbjen e
dytë radhazi, këtë herë në fushën e
vet, duke u mposhtur 128-125 nga
Charlotte Hornets. Townsi realizoi
plot 62 pikë për vendësit, duke
vendosur rekord personal, por nuk
mjaftuan. Minnesota tashmë
rrezikon vendin e parë. 

Embiid realizon 70 pikë për Philadelphian,
fitojnë Bostoni dhe Milwaukee

REZULTATET 
Detroit - Milwaukee 113-122
Orlando - Cleveland 99-126
Philadelphia - San Antonio    133-123
Toronto - Memphis 100-108
Minnesota - Charlotte          125-128
Dallas - Boston 110-119
Phoenix - Chicago 115-113
Sacramento - Atlanta 122-107

P R I S H T I N Ë

- Meriton Kërqeli shpall të
pavlefshme diplomën e shkollës së
mesme “Gjin Gazulli” Prishtinë.

- Lëshoj banesën me qira e cila
gjendet prapa AAK-së me kushte të
volitshme dhe po ashtu me çmim të
volitshëm. Për informata më të
hollësishme na kontaktoni në numrin
e tel: viber +37744162783 dhe
049/900-994. 

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-940
dhe 049/ 737-867. 

- Lëshoj banesën me qira, e cila
gjendet prapa AAK-së, me kushte të
volitshme dhe po ashtu me çmim të
volitshëm. 

- Për informata më të hollësishme na
kontaktoni në numrin e telefonit:
044-162-783. 

- Lëshohet banesa me qira ne qendër
të Prishtinës afër Sheshit Zahir
Pajaziti, banesa është dy dhomshe e
mobiluar, lëshohet me qira prej 1
qershori deri me 1 gusht (dy muaj),
çmimi sipas marrëveshjes. Për
informata në tel. 044/171-328. 

- Lëshoj banesën e re me qera në
qendër prapa teatrit Kombëtar, me
sipërfaqe prej: 60 m2. Banesa ka një
dhomë gjumi, sallon dhe kuzhinë. Ka
të gjitha pajisjet. Çmimi: 300 €uro.
Banesa lëshohet për afate të gjata
dhe të shkurtra. Informata në tel:
049\44-888-801 (viber)  

- Lëshoj banesë me qira, penthouse.
Banesa gjendet te Rrethi i Veternikut
në Prishtinë. Banesa ka 150 m2, dhe
ka 3 dhoma, dy banjo, 2 garazha si
dhe shpajz. Për info mund të na
kontaktoni në këtë nume të tel: 049-
440-466. 

- Lëshoj banesën një dhomshe me
qira , ne lagjen Dardania afër Postës
Kryesore (posta e Madhe) Kroi i
Bardhe, banesa është e mobiluar
tërësisht.  Për informata lajmërohuni
në tel: 044/558-894 Prishtinë.  

- Lëshoj me qira banesën e mobiluar
te salloni i mobileve "ALBED" në
Fushë Kosovë. Banesa i ka 65 metra
katrorë dhe është e gatshme për
banim. Më shumë informata në:
044/706-079.

>> SHPALLJE TË VOGLA <<

